
					ఈ పుట ఆమోదించబడ్డది
నాట్యమాడిరి.

నాట్యగురువు:


		
ఇంద్రుడిచ్చును కీర్తి

చంద్రుడిచ్చును విద్య

వాయుదేవుడు బలము

వరుణుడిచ్చును శక్తి.



	 



బాలికలు నాట్యము సలుపుచుండిరి.

నాట్యగురుని శిష్యుడు మారువేషమున,


		
“ఎవడవోరీ మానవాధమా!

ఇవ్వనవాటిని నిలుచున్నావూ?



	 



ఇరువురు శిష్యులు అహంకారుడు, స్వార్థుడు అను దేవతలుగా పాడుచు తాండవింతును.


		
“లోకముకొరకై సేవనుమానుము

లోకము నిన్నేకొలుచునురా!”



	 



	మారుడు :	
మారుడ నేనే, శూరుడ నేనే

మాయలకంతకు నేతను నేనే

జగము లన్నిటిని కాలనుత్రొక్కెద

జగములు నన్నే పూజలు సేయును

నన్నుకొలిచికొనువారికే విభవము,

నాకము వారికి పాదాక్రాంతము,

ఛత్రచామరము సర్వరాజ్యములు

సర్వసంపదలు వారికె దక్కును;

రారా! రారా! విజయరూపుడా!

రారా, వచ్చియు నన్ను కొలువురా!



	 



కొందరు బాలికలు మారుని కొమరితలవలె దివ్య వేషములప్రవేశించి:


		
జగంబంతట వీరహృదయులు

జిఘృక్షులుగా మోకరింతురు,

మాదగు సౌందర్యమ్మును చూచి

మమ్ములనే కామించి వత్తురు.



 	 జగం.



		
మనృణకినలయబాహువల్లరి

మధురముగ నిను కౌగలించును

వినముకాదిది వాతెరసుధరా

మెనవరా దేవుడై వెలిగెదవు.



	 జగం.



ఇంతలో రాజపుత్రికలు, హిమబిందు, రాజబంధు తనయలు, అష్టమార్గ మూర్తులవలె విచ్చేసి నాట్యముచేయ నారంభించిరి.

					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 2 ఏప్రిల్ 2020న 06:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

